
Suenter la decisiun dal tribunal federal e la situaziun dal rumantsch grischun en scola sclerida.

KEYSTONE

«La situaziun e ussa clera»

Reacziuns a la decisiun dal tribunal federal

DA FLURIN ANDRY / ANR

M Cun 3:2 vuschs han decis ils der-
schaders dal tribunal federal che uf-
fants rumantschs che han cumenza
la scola cun rg la stoppian era finir
cun quella varianta rumantscha. lls
ins en cuntents da quai, auters de-
ploreschan. Da I'onn 2007 aveva ini-
zia la regenza grischuna en pliras vi-
schnancas piunier en il Grischun il
project pilot «rumantsch grischun en
scola». Diversas vischnancas che ave-
van introduci quella giada il rumantsch
grischun (rg) sco lingua d’alfabetisa-
ziun e da scola han entant decis da tur-
nar puspe tar 'idiom. Uss era mo la du-
monda, pon tut las scolaras ed ils sco-
lars turnar immediatamain tar lin-
strucziun idiomatica u mo las empri-
mas classas. Cunter la decisiun da la re-
genza da 'onn 2011, che quels uffants
che han cumenza cun rg stoppian ab-
solver er il rest da lur temp da scola en
quella varianta rumantscha, han recur-
rl ina sessantina da geniturs da la Sur-
selva e da la Val Miistair. Tant la dre-
tgira administrativa grischuna Sco era
il tribunal federal a Losanna han pero
sustegni la varianta da la regenza.

«Na ma sent betg sco il victur»

Cur che diversas vischnancas avevan
decis da reintroducir puspé l'instruc-
ziun idiomatica han ellas sco che ha
ditg il cusseglier guvernativ Martin Ji-
ger exprimi il giavisch ch’il chantun re-
glia co che quai duai succeder. «A 'en-
tschatta nun eran nus gnanc segirs ch’il
chantun haja era quellas cumpetenzas
correspundentas per far quai», trade-

scha Jiger, «quels dus derschaders fede-
rals ch’én s’exprimids venderdi cunter
nossa proposta eran plitost da 'avis che
las vischnancas hajan la cumpetenza da
decider en chaussa.» Perquai ¢ il cusse-
glier guvernativ uss surlevgia che la
maioritad dals derschaders ha sustegni
la decisiun da la regenza grischuna:
«Jau na ma sent betg sco victur, ma i
fiss stada ina situaziun fitg difficila
sch’il tribunal federal avess decis insa-
tge auter che la varianta da la regenza e
dal parlament chantunal.»

«0bservain co ch’il Plan
d’instrucziun 21 vegn realisa»

Domenic Toutsch, il co-president da la
Pro idioms, deplorescha ch’i na saja
betg gartegia als geniturs da persvader
tut ils commembers dal tribunal a Lo-
sanna: «Jau sun sta perd agreablamain
surprais che dus derschaders han pren-
di serius ils quitads dals geniturs e su-
stegni lur opiniun.» Ch’i saja putga per
ils geniturs che hajan cumbatti invana-
main «e surtut per ils uffants che han
uss d’emprender cunter veglia rg fin a
la fin da lur temp da scola.» Toutsch ha
menziuna che la Pro idioms guardia uss
ch’il Plan d’instrucziun 21 resguardia
la voluntad dals geniturs e da las vi-
schnancas «che na vulan betg il rg sco
lingua d’alfabetisaziun e da scola».

«Per part cun arguments absurds»
Renata Bott, 'inizianta da I'opposiziun
cunter il rg en las scolas da la Val Mii-
stair, ¢ cuntenta che la dumonda co
sortir dal rg en scola saja vegnida
tractada a Losanna. Er ella di ch’ils dus
derschaders ch’eran cunter ['usche-

numnada varianta «da sutensi» hajan
prendi serius ils quitads dals pertu-
tgads. Fadia ha ella gi perencunter cun
l'argumentaziun dals auters trais der-
schaders che faschevan la cumpareglia-
ziun cun il dialect svizzer-tudestg ed iil
tudestg da scrittira: «Quai na pon ins
betg far, quai ¢ absurd, il tudestg da
scrittira audan e legian ils uffants di per
di, en televisiun, radio, cudeschs e ga-
settas», menziuna ella, «quella lingua
viva e vegn discurrida da milliuns da
persunas, quai nun ¢ il cas tar il rg.» La
VM turna sco ch’ella di en mintga cas
enavos tar l'instrucziun idiomatica, «i
fiss simplamain std in levgiament per
ils uffants sche quai fiss succedi imme-
diatamain.»

«Ina decisiun
che procura per urden»

A lavis da Duri Bezzola, il president da
la Lia Rumantscha, ¢ la decisiun dal tri-
bunal federal raschunaivla: «Central
&si che las vischancas han pudi turnar
tar 'idiom, quai ¢ uss ina soluziun per
in problem transitoric che finescha en
paucs onns, cur ch’ils scolars che han
uss rg bandunan la scola populara.»
Laccent principal da la decisiun da Lo-
sanna ¢ tenor el che sch’insatgi cumen-
zia cun 'alfabetisaziun en ina varianta
rumantscha duessia el pudair finir la
scola en quella varianta, resp. idiom.
«Quai ¢ pedagogicamain a mes avis il
gist.» Duri Bezzola agiunscha che la de-
cisiun dal tribunal federal na saja betg
ina dumonda da la politica da lingua,
«mabain ina decisiun che fixescha co
ch’il midament d’ina varianta ruman-
tscha a 'autra ha da succeder.

